
IV

(Informazzjoni)

INFORMAZZJONI MINN ISTITUZZJONIJIET, KORPI, UFFICCJI U AGENZIJI
TAL-UNJONI EWROPEA

IL-KUNSILL

Konkluzjonijiet tal-Kunsill u tar-Rapprezentanti tal-Gvernijiet tal-Istati Membri, imlaqqghin fi hdan
il-Kunsill, dwar ir-rwol tas-settur taz-zghazagh f'approc¢ integrat u transsettorjali biex tigi evitata
u miggielda r-radikalizzazzjoni vjolenti taz-zghazagh

(2016/C 213/01)
IL-KUNSILL U R-RAPPREZENTANTI TAL-GVERNIJIET TAL-ISTATI MEMBRI

FILWAQT LI JFAKKRU:
1. L-isfond politiku ghal din il-kwistjoni kif jinsab fl-Anness ghal dawn il-konkluzjonijiet.

FILWAQT LI JIRRIKONOXXI LI:

2. lz-zghazagh, il-valuri u l-attitudnijiet, kif ukoll il-hiliet u l-kompetenzi taghhom jirrapprezentaw potenzjal kbir ghas-
so¢jetajiet taghna. Bidliet kostanti u sfidi socjetali u ekonomici jaghmlu l-kondivizjoni tal-valuri demokratici,
l-inkluzjoni so¢jali taz-zghazagh u ¢-¢ittadinanza attiva sahansitra aktar importanti.

3. L-attakki terroristici recenti fil-Belgju, Franza u d-Danimarka, u atrocitajiet simili fl-Ewropa fil-passat, kif ukoll
iz-zieda tal-incidenti ta’ reati ta’ mibeghda u incitament ghall-mibeghda (), propaganda u ksenofobija vjolenti
fl-Ewropa, juru l-htiega urgenti ghal kontributi mis-setturi kollha fis-so¢jeta, inkluz is-settur taz-zghazagh biex tigi
miggielda r-radikalizzazzjoni vjolenti (?), tinzamm l-istabbilta so¢jali u ambjent pozittiv u sigur fejn wiehed jista’
jikber.

4. Filwaqt li r-radikalizzazzjoni vjolenti tehtieg li tigi kkonfrontata u indirizzata minn diversi lati, huwa ta’ importanza
krugjali li t-theddida u l-perikli li ggib maghha ghaz-zghazagh ikunu rikonoxxuti, evitati u tittiched azzjoni fughom
minn mizuri ta’ intervent bikrija u effettivi, b'rispett ghad-diversita kulturali taz-zghazagh.

5. Il-process ta’ zvilupp ta’ identita jista’ jigi influwenzat minn bosta fatturi bhall-kuntest tal-familja b’bosta problemi,
il-hbieb, l-Internet u l-mezzi ta’ komunikazzjoni socjali, l-ambjent politiku u l-pozizzjoni ta’ gruppi ta’ zghazagh
fis-so¢jeta li ta’ spiss ihabbtu wicchom ma’ diskriminazzjoni, umiljazzjoni, eskluzjoni, ingustizzja, nuqgas ta’ pros-
petti, sens ta’ frustrazzjoni, li jistghu jwasslu ghar-radikalizzazzjoni vjolenti.

6. I-genituri, l-ahwa, il-hbieb u atturi rilevanti ohra (*) huma krugjali fl-appogg ghal zvilupp pozittiv ta’ identitd. Dan
jista’ jinkludi s-sensibilizzazzjoni interkulturali u r-rispett lejn 1-ohrajn, il-partecipazzjoni attiva fis-socjeta, izda wkoll
aspetti ta’ spiritwalita, religjon jew twemmin, u jinvolvi t-tishih tas-sens ta’ appartenenza mehtieg biex b’hekk
l-informazzjoni u l-ideat estremisti li z-zghazagh jistghu jkunu esposti ghalihom jigu kkuntrastati.

(") Ewrobarometru Specjali 437 (2015) Id-diskriminazzjoni fl-UE {1-2015.

Agenzija ghad-Drittijiet Fundamentali (2012): Naghmlu vizibbli r-reati ta’ mibeghda fl-Unjoni Ewropea (traduzzjoni mhux uffi¢jali).

() Ir-radikalizzazzjoni vjolenti hija kwistjoni kumplessa li ma gietx definita b'mod uniformi. Fdan il-kuntest ir-radikalizzazzjoni vjolenti
tirreferi ghal process li bih persuna taccetta l-uzu tal-vjolenza biex jintlahqu ghanijiet politici, ideologici jew religjuzi, inkluzi l-estre-
mizmu vjolenti u t-terrorizmu. Ta’ min wiched jinnota li r-radikalizzazzjoni mhux bilfors twassal ghal estremizmu vjolenti jew terro-
rizmu u espressjonijiet radikali ma ghandhomx ghalfejn ikunu problemati¢i minnhom infushom.

(*) Bhal perezempju ghalliema, persunal edukattiv fl-universitajiet, haddiema sog¢jali, persuni li jahdmu maz-zghazagh, fornituri tal-kura
tas-sahha, voluntiera, girien, kowcis tal-isport, mexxejja religjuzi u informali, uffi¢jali tal-pulizija lokali.

7. lz-zghazagh ghandhom ikunu mhegga jimpenjaw ruhhom fl-awtoriflessjoni, jizviluppaw l-empatija, jitghallmu
jahsbu b'mod kritiku, kif jghixu bl-isfidi u l-incertezzi u kif jittrattaw sitwazzjonijiet u emozzjonijiet li jikkawzawl-
hom dwejjaq, biex b’hekk isiru aktar reziljenti, u jzomm relazzjonijiet kostruttivi fil-gruppi so¢jali.

8. [Iz-zghazagh irid ikollhom l-gharfien u l-fehim tad-demokrazija, l-ugwaljanza, ir-rispett ghad-dinjita tal-bniedem,
id-drittijiet tal-bniedem, il-pluralizmu u d-diversita, u jkollhom kapacitajiet ta’ litterizmu fil-media u l-informazzjoni.
Dan jikkontribwixxi ghal hsieb kritiku, sensibilizzazzjoni u gharfien dwar kif l-informazzjoni tista’ tkun pregudikata
u sfruttata minn gruppi estremisti vjolenti sabiex ixerrdu I-propaganda.

9. Mizuri mmirati lejn il-prevenzjoni tar-radikalizzazzjoni vjolenti m’'ghandhomx iwasslu ghall-istigmatizzazzjoni, jew
id-diskriminazzjoni jew il-ksenofobija kontra gruppi ta’ zghazagh.

JISSOTTOLINJAW LI:

10. Il-hidma fost iz-zghazagh hija servizz, metodu u ghodda accessibbli u ta’ kuntatt immirata lejn l-izvilupp pozittiv ta’
identita ghaz-zghazagh kollha, li tipprovdi ambjent mhux formali u informali ghall-izvilupp ta’ valuri, hiliet, kompe-
tenzi, talenti u attitudnijiet miftuha, li jippermettulhom ukoll li jirrikonoxxu u jimmaniggaw ir-riskji li probabbil-
ment ser jiltaqgghu maghhom, inkluz ir-radikalizzazzjoni vjolenti.

11. Il-hidma fost iz-zghazagh tuza approcc wiesa’ u olistiku, li jinvolvi liz-zghazagh b'mod attiv u jahdem flimkien ma’
individwi u gruppi ta’ zghazagh biex isibu soluzzjonijiet ghal kwistjonijiet u problemi taghhom. B’dan il-mod
il-hidma fost iz-zghazagh toffri ambjent sigur biex jizviluppaw, jibnu identita, ihossu sens ta’ appartenenza u jkunu
esposti ghal influwenzi pozittivi bejn il-hbieb, u jkunu jistghu jevitaw pressjoni negattiva mill-hbieb li twassal ghar-
radikalizzazzjoni vjolenti.

12. Is-settur taz-zghazagh, fkooperazzjoni mas-settur edukattiv u setturi u atturi rilevanti ohrajn, jistghu jagdu rwol
krugjali fapprocc integrat u transsettorjali fl-indirizzar tar-radikalizzazzjoni vjolenti, b'mod partikolari fl-istadji bik-
rin taghha, billi jappoggaw liz-zghazagh fl-izvilupp u l-azzjonijiet taghhom, billi jippromwovu l-principji demokra-
tici u pluralistici, l-inkluzjoni u ¢-¢ittadinanza attiva u billi jindirizzaw fatturi negattivi bhad-diskriminazzjoni
u n-nuqgas ta’ prospetti li jinfluwenzaw hajjet iz-zghazagh.

FILWAQT LI JISHQU LI

13. L-elementi differenti involuti, il-kumplessita tar-radikalizzazzjoni vjolenti u l-impatt kbir taghha fuq is-so¢jeta jeh-
tiegu approc¢ integrat u transsettorjali fil-livell lokali, regjonali, nazzjonali u dak Ewropew. Dan l-approc¢ jinvolvi
diversi setturi u atturi inkluza l-hidma fost iz-zghazagh, l-organizzazzjonijiet immexxija miz-zghazagh
u l-edukazzjoni.

14. Fapprocc integrat u transsettorjali, il-politiki ghaz-zghazagh u l-hidma fost iz-zghazagh, battenzjoni fuq ambjent
sigur u inklussiv, fuq taghlim informali u mhux formali kif ukoll il-prevenzjoni, ghandhom jigu addattati ghall-poli-
tiki, I-ghodod u l-attivitajiet ta’ setturi rilevanti ohra bhas-sinjalar bikri, l-intervent effettiv u I-glieda kontra r-radika-
lizzazzjoni vjolenti. B'dan il-mod, jista’ jinkiseb approcc koerenti, strutturat, reciprokament infurmat u appoggat
ghaz-zghazagh, il-hbieb, il-familji u n-netwerks so¢jali taghhom.

15. Tali approc¢ ghandu jfisser li jigu uzati strategiji differenti skont il-livell ta’ radikalizzazzjoni: minn strategiji ta’ pre-
venzjoni generika (") fl-istadji bikrija tar-radikalizzazzjoni ghal approc¢ aktar immirat li jkun dirett lejn gruppi jew
individwi specifici meta fil-fatt issehh ir-radikalizzazzjoni vjolenti. Dan jikkomplementa r-rwol centrali tal-hidma
fil-qasam taz-zghazagh bhala parti minn sforz transsettorjali fl-ghajnuna li tinghata liz-zghazagh biex isibu triqt-
hom fis-so¢jeta u fil-protezzjoni taz-zghazagh mill-perikli tal-estremizmu vjolenti.

GHALDAQSTANT JISTIEDNU LILL-ISTATI MEMBRI, BKONSIDERAZZJONI TAL-PRINCIPJU TA’ SUSSIDJAR]ETA, BIEX:

16. Jahdmu fuq approc¢ integrat u transsettorjali fil-livell nazzjonali, regjonali u lokali sabiex jilhqu liz-zghazagh kollha
li huma friskju ta’ radikalizzazzjoni vjolenti billi:

a) jippromwovu kooperazzjoni effettiva u addattata sew bejn is-settur taz-zghazagh, is-settur tal-edukazzjoni
u setturi rilevanti ohrajn u jizviluppaw ghodod u mizuri komuni u l-iskambju ta’ prattiki tajba () biex jittrattaw
kazijiet ta’ radikalizzazzjoni vjolenti;

() Strategiji ta’ prevenzjoni generika huma mfassla biex jilhqu l-popolazzjoni kollha, minghajr konsiderazzjoni tal-fatturi ta’ riskju indi-
vidwali. Dawn jistghu jkunu mmirati lejn perezempju z-zghazagh kollha fi hdan grupp ta’ eta partikolari. L-ghan huwa li jigi zgurat
certu livell baziku ta’ reziljenza fost iz-zghazagh.

(%) Perezempju RAN good practice database, Youth WIKI tool, EKCYP good practice database.



14.6.2016 1l-Gurnal Uffi¢jali tal-Unjoni Ewropea C213/3

b) jesploraw u jippromovu r-rwol li jista’ jkollha I-hidma fost iz-zghazagh bhala sieheb fkoalizzjonijiet u netwerks
fil-livelli nazzjonali, regjonali u lokali biex jiffurmaw bazi soda ta’ appogg ghall-izvilupp taz-zghazagh, inkluz
ir-reziljenza taghhom u t-tishih ta’ fatturi protettivi.

17. Fejn rilevanti jirrikonoxxu u jsahhu s-settur taz-zghazagh:

a) fir-rwol tieghu li jappogga liz-zghazagh biex isibu trigthom lejn l-eta adulta u post fis-so¢jeta u jinholoq ambjent
sigur u inklussiv ghaz-zghazagh biex jizviluppaw l-identita taghhom, filwaqt li jgis, meta jkun rilevanti, l-izvi-

b) fir-rwol tieghu fil-promozzjoni tal-valuri demokratici u ¢-cittadinanza attiva permezz ta’ forom differenti ta’ prat-
tika ta’ hidma fost iz-zghazagh fil-promozzjoni tar-rispett ghad-diversita kulturali permezz ta’ djalogu interkultu-
rali, interreligjuz u intergenerazzjonali u fl-isfida ta’ kull forma ta’ diskriminazzjoni;

¢) fl-involviment tieghu lejn individwi u gruppi ta’ zghazagh friskju ta’ radikalizzazzjoni vjolenti u eskluzjoni
mis-socjetd, u l-appogg u l-involviment taz-zghazagh fattivitajiet bejn il-pari;

d) fil-komunikazzjoni maz-zghazagh biex ixekklu u jisfidaw l-ideologiji estremisti vjolenti ezistenti u biex jikkon-
trastawhom b’alternattivi attraenti li mhumiex vjolenti permezz tal-Internet u l-mezzi ta’ komunikazzjoni
sogjali (*);

e) fil-promozzjoni tal-edukazzjoni u t-tahrig ta’ persuni li jahdmu maz-zghazagh u jwessghu l-kompetenzi interkultu-
rali taghhom b’tali mod li I-persuni li jahdmu maz-zghazagh ikunu jistghu jaghrfu kwistjonijiet relatati mar-radika-
lizzazzjoni vjolenti, kif ukoll ikunu kapaci jidentifikaw u jikkuntrastaw propaganda, retorika u komportament li
jistghu jkunu marbuta mar-radikalizzazzjoni vjolenti;

f) fl-appogg liz-zghazagh fit-tishih tal-litterizmu tal-media u tal-informazzjoni u tal-hsieb kritiku bl-uzu ta’ approce
transsettorjali, perezempiju, billi s-settur tal-hidma maz-zghazagh jahdem flimkien mal-iskejjel jew centri lokali, li
jista’ jghin biex jipprevjeni r-reklutagg ta’ dawn iz-zghazagh ghal attivitajiet vjolenti permezz ta'influwenza mill-
hbieb u permezz tal-mezzi tal-komunikazzjoni so¢jali;

g) fil-promozzjoni tal-involviment tas-so¢jeta civili;

h) fil-kapacita tieghu li jwettaq ir-rwol tieghu billi jtejjeb is-sensibilizzazzjoni, l-gharfien u l-ghodod aggornati, kif
ukoll kooperazzjoni tajba ma’ setturi u persuni rilevanti li twassal ghal sitwazzjoni fejn ir-radikalizzazzjoni vjo-
lenti fost iz-zghazagh tkun rikonoxxuta u prevenuta fi stadju bikri;

i) fl-inkoraggiment u l-appogg liz-zghazagh sabiex jiehdu sehem fil-volontarjat, billi dan jista’ jkollu rwol impor-
tanti fl-izvilupp ta’ identita pozittiva, jista’ jippromwovi l-empatija u l-hsieb responsabbli.

18. Jippreservaw mizuri u prattiki sostenibbli ezistenti li wrew li huma ta’ success u jimplimentaw mizuri u prattiki
sostenibbli u innovattivi, fejn xieraq, imfassla apposta ghaz-zghazagh, fazzjoni lokali, partecipazzjoni demokratika,
taghlim u djalogu interkulturali, ¢ittadinanza attiva, u edukazzjoni pozittiva bejn il-pari.

GHALDAQSTANT JISTIEDNU LILL-ISTATI MEMBRI U LILL-KUMMISSJONI, FIL-KOMPETENZI RISPETTIVI TAGHHOM, BIEX:

19. Izidu l-kooperazzjoni fil-livell Ewropew ghall-kondivizjoni tal-gharfien u l-prattiki billi jahdmu flimkien fil-kuntest
tal-UE, inkluz fil-Grupp ta’ Esperti dwar i¢-Cittadinanza Attiva, il-Prevenzjoni tal-Emarginazzjoni u r-Radikalizzazzjoni
Vjolenti, il-Grupp ta’ Esperti dwar id-Digitalizzazzjoni u n-Netwerk ta’ Sensibilizzazzjoni dwar ir-Radikalizzazzjoni,
u mal-pajjizi terzi rilevanti u I-Kunsill tal-Ewropa () biex jigu skambjati l-gharfien u l-ahjar prattiki dwar il-prevenzjoni
tar-radikalizzazzjoni vjolenti, inkluz l-uzu tal-mezzi ta’ komunikazzjoni so¢jali, il-kontronarrattivi (%) u I-hidma digitali
fost iz-zghazagh.

20. Jiskambjaw informazzjoni u l-ahjar prattiki u jizviluppaw linji gwida, fejn xieraq, dwar kif jigu stabbiliti koalizzjoni-
jiet jew netwerks ghal approc¢ integrat u transsettorjali, jitghallmu kif jikkooperaw b'mod effettiv, addattat sew
u koeziv, filwaqt li jqisu l-kuntest kulturali varjat tal-UE.

(") Xi ezempji huma: il-Kampanja Le ghad-Diskors ta’ Mibeghda (traduzzjoni mhux uffi¢jali), Informazzjoni ghaz-Zghazagh (traduzzjoni
mhux uffi¢jali), u Eyca u Eryica

(%) Perezempiju, fil-qafas tal-Moviment Le ghad-Diskors ta’ Mibeghda (traduzzjoni mhux uffi¢jali).

() Il-kontronarrattivi huma attivitajiet ta’ komunikazzjoni li direttament jew indirettament jisfidaw in-narrattivi estremisti online jew
offline, inkluzi I-kontrofatti, fuq bazi aktar fattwali.

21. Irawmu l-izvilupp ta’ djalogu u ta’ kontronarrattivi effettivi biex jappoggjaw lill-genituri, lill-ahwa, lill-hbieb u ohrajn
li jkunu fkuntatt ma’ zghazagh li huma friskju ta’ radikalizzazzjoni vjolenti, u l-provvista ta’ informazzjoni dwar
sistemi ezistenti ta’ appogg u possibbiltajiet ta’ konsulenza.

22. Fejn xieraq, jizviluppaw tahrig u moduli edukattivi ghall-persuni li jahdmu maz-zghazagh bhala bazi ghal materjal
edukattiv li ghandu jintuza flivelli nazzjonali, regjonali u lokali bl-ghan li jigi zgurat li l-hidma fost iz-zghazagh
tikseb bizzejjed gharfien aggornat, sensibilizzazzjoni, ghodod u hiliet dwar:

a) il-fenomenu ta’ kull tip ta’ radikalizzazzjoni vjolenti, il-fehim tas-subkulturi, kif ukoll il-metodi specifici ta’ inter-
vent ghall-prevenzjoni tar-radikalizzazzjoni vjolenti fi stadju bikri;

b) il-fatturi kawzali li jwasslu ghar-radikalizzazzjoni vjolenti;
¢) id-dinja digitali inkluz I-Internet u l-mezzi ta’ komunikazzjoni so¢jali;

d) il-glieda kontra l-influwenzi estremisti fuq l-Internet u l-mezzi ta’ komunikazzjoni so¢jali u l-isfida tal-opinjoni-
jiet estremisti vjolenti;

e) l-appogg liz-zghazagh biex jizviluppaw hsieb kritiku u l-gharfien, il-hiliet u l-kompetenzi rilevanti biex jithmu
s-sorsi u l-agendi differenti wara l-informazzjoni pprovduta, inkluz il-propaganda u d-diskors ta’ mibeghda;

f) l-appogg ta’ zghazagh biex jghinu lil Zghazagh ohrajn jevitaw ir-radikalizzazzjoni vjolenti billi joffru influwenzi
pozittivi bejn il-hbieb;

g) il-hidma flimkien fi shubijiet transsettorjali;

h) l-appogg ghall-izvilupp tal-identita taz-zghazagh, il-kompetenzi interkulturali u l-fehim tal-valuri demokratici
u pluralisti¢i u ¢-¢ittadinanza attiva.

23. Jippromwovu u jappoggaw seminars ta’ bejn il-pari ghall-persuni li jahdmu maz-zghazagh, l-esperti, dawk li jfasslu
l-politika u r-ricerkaturi, sabiex ikun hemm skambju tal-ahjar prattiki u informazzjoni dwar kif l-ahjar li tigi indiriz-
zata |-kwistjoni tar-radikalizzazzjoni vjolenti.

24. Jippromwovu, jaghtu bidu, jikkoordinaw, jappoggaw u jaghmlu disponibbli r-rizultati ta’ ricerka ulterjuri dwar
ir-radikalizzazzjoni vjolenti mahsuba biex ittejjeb l-gharfien dwar kwistjonijiet bhall-iskop, l-origini, il-fatturi protet-
tivi, il-kawzi u d-dinamika konyjittiva kif ukoll dik emozzjonali tar-radikalizzazzjoni vjolenti, sabiex l-Istati Membri
u -Unjoni Ewropea jkunu jistghu jizviluppaw politiki u prattiki bbazati fuq l-evidenza.

GHALDAQSTANT JISTIEDNU LILL-KUMMISSJONI EWROPEA BIEX:

25. Tizgura l-ahjar tqassim tar-rizultati tal-Grupp ta’ Esperti gha¢-Cittadinanza Attiva, il-Prevenzjoni tal-Emarginazzjoni
u r-Radikalizzazzjoni vjolenti, li joffru gwida utilizzabbli ghall-persuni li jahdmu maz-zghazagh, l-organizzazzjoni-
jiet u l-professjonisti tal-hidma socjali fkuntest ta’ kooperazzjoni integrata dwar kif wiehed jista’ jilhaq u jahdem
maz-zghazagh fir-riskju ta’ radikalizzazzjoni vjolenti

26. Tikkunsidra kif programmi ezistenti tal-UE bhal Erasmus+, Ewropa Kreattiva u l-programm “L-Ewropa ghac-citta-
dini” jistghu jintuzaw l-ahjar biex jippromwovu l-inkluzjoni so¢jali taz-zghazagh bi sfond differenti, biex b’hekk
tikkontribwixxi ghall-prevenzjoni tar-radikalizzazzjoni u tizgura kapacita msahha ta’ hidma fost iz-zghazagh, koope-
razzjoni fis-setturi tal-edukazzjoni u setturi rilevanti ohra dwar dan is-suggett kif ukoll t-tishih taz-zghazagh stess.

ANNESS

Fl-adozzjoni ta’ dawn il-konkluzjonijiet, il-Kunsill IFAKKAR b'mod partikolari fdan i gej:

1. II-Kunsill Ewropew tat-12 ta’ Frar 2015 fejn il-Kapijiet ta’ Stat u ta’ Gvern appella ghal approc¢ komprensiv, li jink-
ludi inizzjattivi rigward l-integrazzjoni socjali, fost l-ohrajn, li huma ta’ importanza kbira biex tigi evitata r-radikaliz-
zazzjoni vjolenti.

2. Id-Dikjarazzjoni adottata mill-Ministri ghall-Edukazzjoni tal-UE waqt il-laqggha informali taghhom fParigi
tas-17 ta’ Marzu 2015 li fiha huma jipprovdu gwida dwar kif wiehed ghandu jikkoopera fil-livell Ewropew.
L-importanza tal-isforzi ghall-prevenzjoni u l-indirizzar tal-emarginazzjoni, l-intolleranza, ir-razzizmu u r-radikaliz-
zazzjoni, u sabiex tigi promossa ¢-¢ittadinanza taz-zghazagh u jigi ppreservat qafas ta’ opportunitajiet indags ghal
kulhadd, gew enfasizzati.

3. Il-konkluzjonijiet tal-Kunsill dwar l-Istrategija ta’ Sigurta Interna mgedda tas-17 ta’ Gunju 2015, li jaghtu prijorita lil
kwistjonijiet specifici ta’ dizimpenn, riabilitazzjoni u deradikalizzazzjoni/antiradikalizzazzjoni bhala prijorita ghal
azzjoni fis-snin li gejjin.

4. 1l-Pjan ta’ Hidma attwali tal-UE ghaz-Zghazagh 2016-2018 li jiffoka fuq izjed inkluzjoni so¢jali ghaz-zghazagh
KOLLHA, bkont mehud tal-valuri sottostanti Ewropej, u r-rwol tal-hidma fost iz-zghazagh kemm fid-dinja mhux
digitali kif ukoll fid-dinja digitali.

5. Ir-Rapport Kongunt tal-UE dwar iz-Zghazagh tal-2015 tal-Kunsill u tal-Kummissjoni dwar “l-implimentazzjoni
tal-qafas imgedded ghall-kooperazzjoni Ewropea fil-qasam taz-zghazagh (2010-2018)” li ssottolinja li z-zghazagh
ghandhom ikunu kapaci jikbru fkomunitajiet inklussivi u pluralisti bbazati fuq il-valuri demokratici Ewropej.
Ir-Rapport Kongunt tal-UE dwar iz-zghazagh juri wkoll il-htiega li tinghata aktar setgha liz-zghazagh differenti,
specjalment dawk li geghdin fir-riskju tal-eskluzjoni.

6. Kooperazzjoni bejn il-Kummissjoni Ewropea u [-Kunsill tal-Ewropa fi hdan il-Ftehim ta’ Shubijja.

7. L-Agenda Ewropea dwar is-Sigurta, bid-data tat-28 ta’ April 2015, li fiha [-Kummissjoni tikkunsidra I-partecipaz-
zjoni taz-zghazagh bhala fattur ewlieni fil-prevenzjoni tar-radikalizzazzjoni billi jigu promossi l-valuri Ewropej
u titrawwem l-inkluzjoni socjali, filwaqt 1li tissemma wkoll in-Netwerk ta’ Sensibilizzazzjoni dwar
ir-Radikalizzazzjoni (RAN), li tigbor I-UE kollha u li tippermetti l-iskambju ta’ esperjenzi u prattiki li jiffacilitaw
l-individwazzjoni bikrija tar-radikalizzazzjoni u t-tfassil ta’ strategiji preventivi u ta’ dizimpenn fil-livell lokali.

8. Ir-Rizoluzzjoni tal-Parlament Ewropew tal-25 ta’ Novembru 2015 dwar il-prevenzjoni tar-radikalizzazzjoni
u tar-reklutagg ta’ cittadini Ewropej minn organizzazzjonijiet terroristici.

9. Ir-Rizoluzzjoni 2250 (2015) adottata mill-Kunsill tas-Sigurta tan-NU fis-7573 laqgha tieghu, fid-9 ta’ Dicembru
2015 li tinnota r-rwol importanti ulterjuri li jista’ jkollhom iz-zghazagh bhala ezempji pozittivi fil-prevenzjoni
u l-glieda kontra l-estremizmu vjolenti

10. Il-Pjan ta’ Azzjoni tal-Kumitat tal-Ministri (Brussell, 19 ta’ Mejju 2015), CM(2015)74 finali, dwar il-glieda kontra

l-estremizmu vjolenti u r-radikalizzazzjoni li jwasslu ghat-terrorizmu, u bil-Pjan ta’ Azzjoni tan-Nazzjonijiet Uniti
ghall-Prevenzjoni tal-Estremizmu Vjolenti.

